
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqola davlat-xususiy sheriklik (DXSh) asosida infratuzilma loyihalarini moliyalashtirishning 
normativ-huquqiy asoslariga bag‘ishlangan. Unda mazkur sohada qo‘llanilishi mumkin bo‘lgan qonunlar, qonunosti 
hujjatlar va qarorlar tahlil qilinib, ularning qisqacha mazmuni yoritilgan. Maqolada infratuzilma loyihalarini davlat-xususiy 
sheriklik asosida moliyalashtirishning ayrim usullari va mexanizmlari ko‘rib chiqilgan. Shuningdek, DXSh modelining 
asosiy normativ-huquqiy asoslari keltirilib, ular yuzasidan tegishli ilmiy ta’riflar berilgan.

Kalit so‘zlar: investitsiya, davlat-xususiy sheriklik, xorijiy investitsiya, moliyalashtirish, yalpi ichki mahsulot, xususiy sektor, 
infratuzilma loyihalari.
Abstract. This article is devoted to the regulatory and legal framework for financing infrastructure projects based on 
public-private partnership (PPP). The paper analyzes the laws, subordinate regulations, and decisions applicable in this 
field and provides their brief descriptions. Certain methods and mechanisms of financing infrastructure projects through 
public-private partnership are examined. In addition, the main regulatory and legal foundations of the PPP model are 
presented and scientifically interpreted.

Keywords: investment, public-private partnership, foreign investment, financing, gross domestic product, private sector, 
infrastructure projects.
Аннотация. Данная статья посвящена нормативно-правовым основам финансирования инфраструктурных 
проектов на основе государственно-частного партнёрства (ГЧП). В работе рассмотрены законы, подзаконные 
акты и решения, применяемые в данной сфере, а также представлено их краткое содержание. Проанализированы 
отдельные методы и механизмы финансирования инфраструктурных проектов в рамках государственно-частного 
партнёрства. Кроме того, раскрыты основные нормативно-правовые основы модели ГЧП и даны соответствующие 
научные определения.

Ключевые слова: инвестиции, государственно-частное партнёрство, иностранные инвестиции, финансирование, 
валовой внутренний продукт, частный сектор, инфраструктурные проекты.

K I R I S H
Jahonda barqaror iqtisodiy o‘sishni ta’minlash, yangi ish o‘rinlarini yaratish hamda aholi daromadlarini 

oshirishda qulay investitsion muhit va investitsion faollikning ahamiyati tobora ortib bormoqda. Shu nuqtai 
nazardan, asosiy kapitalga yo‘naltirilgan investitsiyalarni moliyalashtirish manbalarini diversifikatsiyalash, 
investitsiyalardan foydalanish samaradorligini oshirish, to‘g‘ridan-to‘g‘ri xorijiy investitsiyalarni jalb etish 
determinantlarini baholash, investitsiyalarni jalb qilish mexanizmlari, shuningdek fiskal va moliyaviy 
rag‘batlantirish instrumentlarining samaradorligini tahlil qilishga qaratilgan ilmiy-tadqiqot ishlariga ustuvor 
darajada e’tibor qaratilmoqda.

Mazkur tadqiqotlarda, xususan rivojlanayotgan mamlakatlarda infratuzilma loyihalarini davlat-xususiy 
sheriklik asosida moliyalashtirish sharoitida investitsiyalarni jalb etishning huquqiy-institutsional asoslarini 
takomillashtirish, “infratuzilma loyihalari”ni tasniflash va ularni moliyalashtirish mezonlarini belgilash, 
infratuzilmaviy loyihalarga investitsiyalarni jalb qilish modellari hamda ularning samaradorligini baholash, 

davlat-xususiy sheriklik loyihalarini moliyalashtirishda xususiy investorlarning faol ishtirokini ta’minlash kabi 
muhim masalalarga alohida e’tibor qaratilmoqda.

Insoniyat bosib o‘tgan tarixiy yo‘lga nazar soladigan bo‘lsak, rivojlanish dinamikasi doimo bir maromda 
davom etmaganiga guvoh bo‘lamiz. Xususan, hozirgi O‘zbekiston hududi misolida oladigan bo‘lsak, mamlakat 
bugungi kunda uchinchi Renessans, ya’ni yuksalish sari dadil qadam tashlash arafasida turibdi. Demak, tarixiy 
jarayonlarga murojaat qiladigan bo‘lsak, mamlakat rivojlanish, tanazzul va mo‘tadil bosqichlarni bosib o‘tgan 
hamda bugungi kunda yangi rivojlanish bosqichi sari qadam tashlamoqda.

O‘z navbatida, rivojlanishga ta’sir etgan omillardan biri sifatida davlat boshqaruvi tepasiga odil va adolatli 
hukmdorlarning kelishi, shuningdek ilm-fanning nisbatan tez sur’atlarda rivojlangan davrlari alohida ajralib turadi. 
Aksincha, tanazzul davrlari mamlakat boshqaruvi qo‘g‘irchoq hukmdorlar qo‘lida bo‘lgan, diniy mutaassiblik 
kuchaygan va ijtimoiy taraqqiyot sustlashgan davrlarga to‘g‘ri kelgan. Mamlakat yoki mintaqaning mo‘tadil 
rivojlanish bosqichlarida esa keskin inqilobiy o‘zgarishlar kuzatilmagan, aholi turmush darajasi ham keskin 
pasaymagan bo‘lib, tabiiy resurslardan nisbatan barqaror va oqilona foydalanish asosida hayot kechirilgan.

Yangi O‘zbekiston uchinchi Renessans sari qadam tashlar ekan, bu jarayon bir vaqtning o‘zida davlat 
boshqaruvi tizimi va mexanizmlarini tubdan takomillashtirishni, shuningdek ilm-fan va innovatsion rivojlanish 
uchun qulay shart-sharoitlar yaratishni taqozo etadi. Asosiy maqsad mamlakatda istiqomat qilayotgan aholi 
qatlamlarining turmush darajasini sezilarli darajada yaxshilash, ularni qo‘shni davlatlar bilan taqqoslaganda bir 
necha barobar yuqori darajaga ko‘tarish, shu bilan birga mintaqada va butun dunyoda mavjud mamlakatlarning 
zamon talablariga mos ravishda barqaror rivojlanishi uchun keng imkoniyatlar yaratishdan iboratdir.

T A H L I L  V A  N A T I J A L A R
Davlat-xususiy sheriklik (DXSH) modeli O‘zbekistonda infratuzilma loyihalarini moliyalashtirish va amalga 

oshirishda muhim o‘rin egallaydi. Mazkur model orqali davlat va xususiy sektor o‘rtasidagi o‘zaro hamkorlik 
asosida jamoat manfaatlariga xizmat qiluvchi infratuzilma obyektlarini qurish, ekspluatatsiya qilish va 
boshqarish imkoniyati yaratiladi. Mamlakatimizda DXSH modelining samarali joriy etilishi, uni takomillashtirish 
hamda rag‘batlantirish maqsadida aniq normativ-huquqiy asoslar va mexanizmlar ishlab chiqilgan.

Jumladan, O‘zbekiston Respublikasining “Davlat-xususiy sheriklik to‘g‘risida”gi Qonuni, O‘zbekiston 
Respublikasi Vazirlar Mahkamasining “Davlat-xususiy sheriklik loyihalarini amalga oshirish tartibini 
takomillashtirish to‘g‘risida”gi qarorlari, shuningdek “Investitsiyalar va investitsiya faoliyati to‘g‘risida”gi 
Qonun va boshqa qonun hamda qonunosti hujjatlarida davlat-xususiy sheriklik asosida moliyalashtirish 
tartibini muvofiqlashtirish, infratuzilma loyihalariga jalb qilinadigan investitsiyalarning maqsadli va samarali 
yo‘naltirilishini ta’minlash, xususiy sektor uchun yaratiladigan kafolatlar, imtiyozlar hamda rag‘batlantirish 
omillari belgilab berilgan.

“Davlat-xususiy sheriklik to‘g‘risida”gi Qonunda davlat-xususiy sheriklik tushunchasiga quyidagicha ta’rif 
beriladi: “Davlat-xususiy sheriklik – davlat sherigi va xususiy sherikning muayyan muddatga yuridik jihatdan 
rasmiylashtirilgan, davlat-xususiy sheriklik loyihasini amalga oshirish uchun o‘z resurslarini birlashtirishga 
asoslangan hamkorligidir.”

DXSH modelining asosiy normativ-huquqiy jihatlari quyidagilardan iborat:
Loyihalarni tanlash va moliyalashtirish. DXSH modeli asosida amalga oshiriladigan loyihalarni tanlash 

va moliyalashtirishda aniq mezonlar belgilangan bo‘lib, bunda davlat manfaatlari, jamoat ehtiyojlari, moliyaviy 
samaradorlik va ijtimoiy ahamiyat kabi omillar hisobga olinadi.

Shartnomalar tuzish. DXSH doirasida davlat va xususiy sektor o‘rtasida loyihalarni amalga oshirishga 
oid shartnomalar tuziladi. Ushbu shartnomalarda loyihaning moliyalashtirilishi, qurilishi, ekspluatatsiyasi va 
boshqarilishi tartibi aniq belgilab qo‘yiladi.

Xatarlarni taqsimlash. DXSH loyihalarini amalga oshirish jarayonida yuzaga keladigan xatarlar davlat va 
xususiy sektor o‘rtasida oqilona taqsimlanadi. Davlat loyihaning muvaffaqiyatli amalga oshirilishi uchun zarur 
shart-sharoitlarni yaratish majburiyatini olsa, xususiy sektor moliyaviy va texnik xatarlarni o‘z zimmasiga oladi.

Hisobdorlik va shaffoflik. DXSH modelining samaradorligini ta’minlashda loyihalarning moliyalashtirilishi, 
qurilishi va ekspluatatsiyasi jarayonlarida hisobdorlik hamda shaffoflikni ta’minlash muhim ahamiyat kasb etadi.

Loyihalarni boshqarish. DXSH loyihalarini samarali amalga oshirish maqsadida maxsus boshqaruv 
mexanizmlari joriy etilib, davlat va xususiy sektorning o‘zaro hamkorligi uzluksiz ta’minlanadi.

Investitsiya loyihalarini amalga oshirish va ularni davlat-xususiy sheriklik asosida moliyalashtirish bilan 
bevosita bog‘liq muhim huquqiy hujjatlardan biri – O‘zbekiston Respublikasi Vazirlar Mahkamasining 2011-yil 
23-martdagi 84-sonli “Davlat va xo‘jalik boshqaruvi organlarining hamda boshqa tashkilotlarning, shuningdek 
investitsiya loyihalari yuzasidan tashabbus ko‘rsatish va amalga oshirish uchun mas’ul yirik korxonalar tarkibiy 
bo‘linmalarini mustahkamlash chora-tadbirlari to‘g‘risida”gi Qaroridir. Ushbu qaror infratuzilma, transport va 
kommunikatsiya sohalarini jadal rivojlantirish, investitsiya va mahalliylashtirish dasturlarining o‘z vaqtida va 

sifatli bajarilishini ta’minlash, innovatsion va modernizatsiyaga asoslangan loyihalarni qo‘llab-quvvatlash, shu 
jumladan xorijiy investitsiyalarni jalb etish tizimini takomillashtirishga qaratilgan.

Shuningdek, O‘zbekiston Respublikasi Vazirlar Mahkamasining 2020-yil 26-aprelidagi 259-sonli qarorida 
DXSH loyihalarini moliyalashtirish va boshqarishni samarali tashkil etishga qaratilgan ustuvor vazifalar belgilab 
berilgan. Xususan:

•	 DXSH loyihalarini tashabbus qilish, ishlab chiqish va xususiy sherikni tanlash;
•	 DXSH loyihalarini dastlabki baholash tartibini belgilash;
•	 DXSH loyihasi konsepsiyasini tayyorlash;
•	 DXSH loyihalarining amalga oshirilishi yuzasidan hisobot yuritish;
•	 DXSH bitimlarining amal qilish muddati va yuridik maqbulligini ta’minlash;
•	 loyihaning moliyaviy ta’minlanganligini baholash;
•	 loyihani amalga oshirish bilan bog‘liq xatarlarni taqsimlash;
•	 innovatsion yondashuvlarni joriy etish va tomonlar manfaatlarining mutanosibligini ta’minlash kabi 

vazifalar belgilangan.
Zamonaviy bozor iqtisodiyoti sharoitida davlat-xususiy sheriklik mamlakat va hududlar miqyosida iqtisodiy 

hamda ijtimoiy rivojlanishni ta’minlashning samarali vositasi bo‘lib, davlat va mahalliy boshqaruv organlari 
nazorati ostida xususiy sektor bilan o‘zaro manfaatli hamkorlikni rivojlantirishga xizmat qiladi.

Shu bilan birga, davlat-xususiy sheriklik milliy iqtisodiyotning yetarlicha rivojlanmagan, ammo ijtimoiy 
ahamiyatga ega tarmoqlarini rivojlantirish orqali davlat manfaatlarini himoya qilishga qaratilgan institutsional 
va huquqiy munosabatlar tizimi hisoblanadi. Teng huquqlilik, oqilona hamkorlik, adolatli tavakkalchilik va foyda 
taqsimoti, davlat va xususiy sektor harakatlarini muvofiqlashtirish ushbu tizimning asosini tashkil etadi.

Avvallari DXSH modelini joriy etishdagi asosiy to‘siqlardan biri muvofiqlashtiruvchi boshqaruv sohasida 
yagona normativ-huquqiy hujjatning mavjud emasligi bo‘lgan. Biroq 2019-yil 10-mayda O‘RQ-537-sonli “Davlat-
xususiy sheriklik to‘g‘risida”gi Qonunning qabul qilinishi natijasida mamlakatimizda davlat-xususiy sheriklikni 
rivojlantirish uchun mustahkam huquqiy asos yaratildi. Shuningdek, davlat-xususiy sheriklik sohasini tartibga 
soluvchi bir qator yuqori turuvchi boshqaruv organlari tomonidan qabul qilingan normativ-huquqiy hujjatlar ham 
ishlab chiqilgan bo‘lib, ular 1-jadvalda keltirilgan.

1.3-jаdvаl. O‘zbekistondа dаvlаt-xususiy sheriklik munosаbаtlаrini tаrtibgа soluvchi normаtiv-huquqiy hujjаtlаr
O‘zbekiston Respublikаsining Qonuni, O‘RQ-537-son 

10.05.2019-y. Dаvlаt-xususiy sheriklik to‘g‘risidа

Prezident qаrorlаri
O‘zbekiston Respublikаsi Prezidentining qаrori, №PQ-
4581, qаbul qilingаn sаnа 30.01.2020-y.

Mаktаbgаchа tа’lim sohаsidа dаvlаt-xususiy sheriklikni 
yаnаdа rivojlаntirish chorа-tаdbirlаri to‘g‘risidа

O‘zbekiston Respublikаsi Prezidentining qаrori, №PQ-
4290, qаbul qilingаn sаnа 16.04.2019-y., kuchgа kirish 
sаnаsi 17.04.2019-y.

Sog‘liqni sаqlаsh sohаsidа dаvlаt-xususiy sheriklikni 
rivojlаntirish chorа-tаdbirlаri to‘g‘risidа

O‘zbekiston Respublikаsi Prezidentining Qаrori, PQ-
3980-son 20.10.2018-y.

Dаvlаt-xususiy sheriklikni rivojlаntirishning huquqiy vа 
institusionаl bаzаsini yаrаtish bo‘yichа birinchi nаvbаtdаgi 
chorа-tаdbirlаr to‘g‘risidа

O‘zbekiston Respublikаsi Prezidentining qаrori, №PQ-
3980, qаbul qilingаn sаnа 20.10.2018-y.

Dаvlаt-xususiy sheriklikni rivojlаntirishning huquqiy vа 
institusionаl bаzаsini yаrаtish bo‘yichа birinchi nаvbаtdаgi 
chorа-tаdbirlаr to‘g‘risidа

Vаzirlаr Mаhkаmаsi qаrorlаri
O‘zbekiston Respublikаsi Vаzirlаr Mаhkаmаsining 
Qаrori, 259-son 26.04.2020-y.

Dаvlаt-xususiy sheriklik loyihаlаrini аmаlgа oshirish tаrtibini 
tаkomillаshtirish to‘g‘risidа

O‘zbekiston Respublikаsi Vаzirlаr Mаhkаmаsining qаrori, 
№184, qаbul qilingаn sаnа 01.03.2019-y., kuchgа kirish 
sаnаsi 02.03.2019-y.

Jismoniy tаrbiyа vа sport sohаsidа dаvlаt-xususiy sheriklikni 
rivojlаntirish chorа-tаdbirlаri to‘g‘risidа

O‘zbekiston Respublikаsi Vаzirlаr Mаhkаmаsining qаrori, 
№570, qаbul qilingаn sаnа 09.07.2019-y.

Mаdаniyаt vа sаn’аt sohаsidа dаvlаt-xususiy sheriklikni 
аmаlgа oshirishgа ko‘mаklаshish vа moliyаlаshtirish chorа-
tаdbirlаri to‘g‘risidа

O‘zbekiston Respublikаsi Vаzirlаr Mаhkаmаsining 
Qаrori, 1009-son 13.12.2018-y.

O‘zbekiston Respublikаsi Moliyа vаzirligi huzuridаgi dаvlаt-
xususiy sheriklikni rivojlаntirish аgentligi fаoliyаtini tаshkil 
etish to‘g‘risidа

Ushbu qonun orqali xususiy sektor tashkilotlari kamsitish va korrupsiyaga yo‘l qo‘ymaslik, davlat-
xususiy sheriklikni amalga oshirish qoidalariga rioya etish, oshkoralikni ta’minlash, xususiy sherikni tanlash 
jarayonida xolislik va asoslangan qarorlar qabul qilish, shuningdek o‘zaro tenglik tamoyillariga amal qilish 
bo‘yicha javobgarlikka ega bo‘ladi. Shu bilan birga, davlat organlari ham mazkur tamoyillarni ta’minlash 
majburiyatini o‘z zimmasiga oladi. Qonun O‘zbekiston Respublikasining iqtisodiy o‘sishiga ko‘maklashish va 
barqaror rivojlanishini ta’minlash, davlat xizmatlari ko‘rsatish darajasini oshirish hamda ulardan foydalanish 
imkoniyatlarini kengaytirish masalalarini davlat-xususiy sheriklik tamoyillari bilan uyg‘un holda hal etishga 
qaratilgan.

Shuningdek, unda davlat-xususiy sheriklikni amaliyotga tatbiq etish shartlari va jarayonlari ham belgilab 
berilgan. Jumladan, davlat-xususiy sheriklik shartnomasining amal qilish muddati qonun hujjatlariga muvofiq 
kamida uch yil va ko‘pi bilan qirq to‘qqiz yil etib belgilangan. Bundan tashqari, mamlakatimizda davlat-xususiy 
sheriklik munosabatlarini tashkil etishning tashkiliy asosini shakllantiruvchi qator huquqiy me’yorlar qabul 
qilingan.

2018-2020-yillarda mamlakatimizda davlat-xususiy sheriklik munosabatlarini tartibga solish va nazorat 
qilishga mas’ul organlar tomonidan tadbirkorlikning turli sohalarida ushbu munosabatlarni tartibga soluvchi 
17 ta normativ-huquqiy hujjat qabul qilindi. Avvalo, davlat-xususiy sheriklikning institutsional va huquqiy 
asoslarini mustahkamlash maqsadida manfaatdor vazirlik va idoralar ijtimoiy sohada davlat-xususiy sheriklik 
mexanizmlarini o‘z ichiga olgan iqtisodiy rivojlanish dasturlarini shakllantirishi zarur. Bundan tashqari, vazirlik va 
idoralar mazkur dasturlar doirasida maxsus loyiha konsepsiyalari hamda tarmoqlararo hamkorlikni rivojlantirish 
dasturlarini ishlab chiqishi lozim.

Ushbu dasturlar moliyalashtirish sxemalarini shakllantirish orqali amalga oshirilishi, shuningdek davlat va 
xususiy sektor hamkorlarining davlat-xususiy sheriklik loyihalarini amalga oshirish jarayonida, jumladan yuzaga 
kelishi mumkin bo‘lgan xatarlarni aniqlash va boshqarishda faol ishtirokini ta’minlashi kerak.

Davlat-xususiy sheriklik nafaqat infratuzilma va ijtimoiy-madaniy rivojlanish darajasini belgilovchi omil, 
balki vaqt va taraqqiyot bilan bog‘liq strategik jarayon hisoblanadi. Ayni paytda davlat-xususiy sheriklik 
tizimining institutsional tarkibiy qismlari bosqichma-bosqich takomillashtirilmoqda, bu esa uni ijtimoiy-iqtisodiy 
samaradorlikka erishishda yanada keng qo‘llash imkonini bermoqda.

Davlat-xususiy sheriklik asosidagi investitsiya loyihalarida xususiy sektor hukumat tomonidan belgilangan 
yo‘riqnoma va qoidalarga muvofiq holda loyihalarni boshqaradi va moliyalashtiradi. Har qanday mamlakatning 
uzoq muddatli iqtisodiy muvaffaqiyatini ta’minlovchi asosiy omillardan biri uning ijtimoiy va iqtisodiy 
infratuzilmasining rivojlanganlik darajasidir. Infratuzilmaning yetarli darajada rivojlanmaganligi korporativ 
faoliyatga to‘sqinlik qiladi, aholiga ko‘rsatilayotgan xizmatlar sifatini pasaytiradi hamda iqtisodiy taraqqiyotni 
sekinlashtiradi.

Shu munosabat bilan, mamlakatimiz infratuzilmasini davlat-xususiy sheriklik asosida rivojlantirish 
zamonaviy jahon amaliyotida tobora muhim ahamiyat kasb etmoqda. Davlat-xususiy sheriklik asosidagi 
investitsiya loyihalarida xususiy sektor hukumat tomonidan belgilangan qoidalar va texnik talablariga qat’iy 
rioya qilgan holda loyihalarni moliyalashtirish va boshqarish bilan shug‘ullanadi. Mamlakatning uzoq muddatli 
iqtisodiy o‘sishni ta’minlash salohiyati ko‘p jihatdan uning ijtimoiy va iqtisodiy infratuzilmasi holatiga bog‘liq 
bo‘lib, infratuzilmaning yetarli darajada rivojlanmaganligi iqtisodiy o‘sishni susaytiradi, aholiga xizmat ko‘rsatish 
darajasini pasaytiradi va tijorat munosabatlarining rivojlanishiga to‘sqinlik qiladi. Shu bois, zamonaviy jahon 
amaliyotida davlat-xususiy sheriklik asosida infratuzilmani rivojlantirish strategik ahamiyatga ega.

1-rаsm. Dаvlаt-xususiy sheriklik loyihаsini аmаlgа oshirish bosqichlаri

DXSh modeli infrаtuzilmа loyihаlаrini moliyаlаshtirish vа аmаlgа oshirishdа muhim rol o‘ynаydi. Uning 
sаmаrаli аmаlgа oshirilishi uchun аniq normаtiv-huquqiy аsoslаr vа mexаnizmlаr mаvjud bo‘lishi zаrur. 
Yuqoridаgilаrni hisobgа olib berilgаn tаkliflаrni аmаlgа oshirish orqаli DXSh modelini yаnаdа sаmаrаli vа 
shаffof qilish mumkin, bu esа O‘zbekistondа infrаtuzilmаni rivojlаntirishgа ijobiy tа’sir ko‘rsаtаdi.

X U L O S A  V A  T A K L I F L A R
Jahonda barqaror iqtisodiy o‘sishni ta’minlash, yangi ish o‘rinlarini yaratish hamda aholi daromadlarini 

oshirishda qulay investitsion muhit va investitsion faollikning ahamiyati tobora ortib bormoqda. Shu nuqtai 
nazardan, asosiy kapitalga yo‘naltiriladigan investitsiyalarni moliyalashtirish manbalarini diversifikatsiyalash, 
investitsiyalardan foydalanish samaradorligini oshirish, to‘g‘ridan-to‘g‘ri xorijiy investitsiyalarni jalb etish 
determinantlarini baholash, investitsiyalarni jalb qilish mexanizmlari, shuningdek fiskal va moliyaviy 
rag‘batlantirish instrumentlarining samaradorligini tahlil qilishga qaratilgan ilmiy-tadqiqot ishlariga ustuvor 
darajada e’tibor qaratilmoqda.

Davlat-xususiy sheriklik (DXSH) – milliy iqtisodiyotning yetarlicha rivojlanmagan va ijtimoiy ahamiyatga 
ega tarmoqlarining o‘sishiga ko‘maklashish orqali davlat manfaatlarini himoya qilishga qaratilgan, xususiy 
sektor hamda davlat yoki mahalliy davlat hokimiyati organlari o‘rtasida shakllanadigan institutsional va huquqiy 
munosabatlar tizimidir. Mazkur tizim teng huquqlilik, oqilona hamkorlik, adolatli tavakkalchilik va foyda taqsimoti, 
shuningdek davlat va xususiy sektor harakatlarini muvofiqlashtirish tamoyillariga asoslanadi.

Davlat-xususiy sheriklik munosabatlarini loyiha shartlari va xususiyatlariga mos ravishda samarali 
muvofiqlashtirish uchun xususiy sektor va hukumat hamkorligining amaliy hamda mos modellari va usullarini 
tanlash muhim ahamiyat kasb etadi. Mamlakatimizda qo‘llanilayotgan davlat-xususiy sheriklik modellari 
iqtisodiyotning turli soha va tarmoqlarida ularning o‘ziga xos xususiyatlaridan kelib chiqqan holda tatbiq 
etilmoqda.

